
PERANAN MAHASISWA DALAM MEMBENTUK MASYARAKAT MALAYSIA YANG HARMONI

[bookmark: _Toc27297167]Pendahuluan 
Universiti, kolej mahupun institut pengajian di serata Malaysia dihuni oleh penuntut ilmu dari pelbagai kaum antaranya Cina, Melayu dan India yang mempunyai pelbagai latar belakang tersendiri. Apakah yang melayakkan diri mereka bergelar mahasiswa? Kebiasannya mahasiswa dikenali sebagai golongan yang sedang menempuh pengajian mereka di menara gading. Mereka ini bukan sahaja mampu melanjutkan pengajian di peringkat paling tinggi dalam sistem pendidikan formal sesebuah negara malah adalah golongan yang mempunyai tahap intelektual yang tinggi. Mereka merupakan golongan yang sangat istimewa dalam masyarakat Malaysia. Mungkin segolongan daripada mereka yang tidak rela melanjutkan pengajian, hanya ikut rakan-rakan atau disuruh orang tuanya, ataupun sekadar ingin memudahkan pencarian pekerjaan yang semakin sukar dicari hari ini dengan ijazah yang ada. Tidak layak seseorang bergelar mahasiswa jika kelakuannya menjolok mata melakukan trend-trend yang tidak sihat. Semestinya mahasiswa yang matang pemikirannya tidak teragak untuk melakukan aktiviti-aktiviti yang mungkar dan melanggar peraturan yang ditetapkan oleh universiti mahupun undang-undang negara. Mahasiswa merupakan tonggak sesebuah negara. Oleh itu, peranan mahasiswa amatlah penting dalam membentuk masyarakat yang harmoni.


[bookmark: _Toc27297168]Isi
[bookmark: _Toc27297169]Sebelum menjejakkan kaki di menara gading, mungkin seseorang itu masih kurang keyakinan diri. Masih bergantung kepada yang tersayang. Namun bila berjauhan, mereka terpaksa belajar berdikari demi mengaut ilmu untuk kembali berbakti terhadap mereka yang tercinta mahupun membimbing masyarakat. Mahasiswa perlulah mendedahkan diri mereka dengan pengurusan, komunikasi, berorganisasi jati diri dan kesukarelawanan serta kepimpinan supaya dapat membentuk personaliti yang utuh dan berkualiti untuk menerajui negara pada masa hadapan.. Dengan persiapan yang lengkap untuk menempuh alam pekerjaan, mahasiswa mampu membuat pilihan yang matang bagi  menangani sesuatu masalah yang dihadapi. Komunikasi yang berkesan amatlah penting bagi pemudah cara berinteraksi dengan kaum lain tanpa miskomunikasi atau menyinggung perasaan pihak yang lain.
Sikap tolak ansur perlu dipupuk  dalam diri mahasiswa demi menjaga perpaduan antara kaum agar dapat membentuk masyarakat Malaysia yang harmoni. mahasiswa hendaklah mencapai persefahaman, persetujuan ke arah perpaduan agar tidak ada pihak yang membuat himpunan untuk menjatuhkan satu pihak yang lain. Ini membolehkan berlakunya perpecahan antara kaum. Mahasiswa haruslah menjaga persepakatan antara mahasiswa dan masyarakat yang lain untuk menuju persefahaman ke arah keperibadian kebangsaan yang jitu.
Mahasiswa perlu mempersiapkan diri dengan sifat jati diri dan kesukarelawanan agar sentiasa tergerak hati untuk membantu golongan yang memerlukan untuk lebih memahami keadaan sebenar semasa dan sanggup berbakti serta berkorban masa, wang dan tenaga tatkala menghakis ego diri yang menebal bukannya berlakon semata untuk media sosial. Sikap jati diri dan kesukarelawanan yang ada pada diri mahasiswa mampu menjadi contoh terhadap masyarakat di luar sana menjadikan masyarakat mengambil berat terhadap satu sama lain walaupun berbeza kaum.
Keharmonian Malaysia akan terjamin jika masyarakat saling lengkap-melengkapi antara satu sama lain dengan adanya sambutan perayaan bersama. Mahasiswa hendaklah fahami sejarah pembentukkan negara Malaysia, asal usul pembangunan negara agar tidak mengulangi sejarah hitam Malaysia. Sungguh, “Mereka yang melupai sejarah pasti akan mengulanginya”, antara ungkapan termasyhur George Santayana.
Sungguhpun perkara paling berat adalah memikul amanah atau tanggungjawab jawab dan setiap pemimpin akan disoal suatu hari kelak terhadap apa yang dipimpinnya. Laksankanlah tanggungjawab dengan sebaiknya dengan cara dan kaedah yang bersih tanpa jalan pintas yang dimurkai tuhan. 	
 
 



Kesimpulan
[bookmark: _GoBack]Amatlah rugi jika seseorang itu menghabiskan masa remajanya dengan melakukan aktiviti yang tidak berfaedah. Remaja kini semakin alpa dan leka, hanyut pemikirannya kerana asyik melayan perasaannya yang entah apa yang hendak dikejar. Perkara kecil yang tidak berfaedah dibesar-besarkan, walhal masalah besar masyarakat sekeliling dibutakan, asyik membazirkan masa dengan perkara media massa yang melalaikan hingga mengaburi masalah semasa negara. Ramai mula mengabaikan orang tua mereka dengan menyibukkan diri mengejar cita-cita dunia yang sementara tanpa menghiraukan mereka yang telah menjaga makan minum kita dari kecil hinggalah matang usia. Mahasiswa yang telah terbentuk jatidirinya perlu tunjukkan contoh terhadap remaja mahupun masyarakat demi menjaga keharmonian Malaysia.  Sabda Rasullah " Sebaik-baik manusia adalah manusia yang memberi manfaat kepada orang lain". Golongan mahasiswa adalah penggerak negara pada zaman ini. Malaysia perlukan ramai mahasiswa yang menjalankan tugas demi menaikkan nama Malaysia yang harmoni.

